
Annotatsiya: Ushbu maqolada tarix darslarida
“raqamli hikoyachilik” (digital storytelling) texno-
logiyasini qo ‘llashning nazariy-metodik asoslari
tahlil qilinadi. Maqolada o ‘quvchilarning tarixiy
faktlarni shunchaki yodlashi emas, balki ularni mul-
timedia vositalari yordamida qayta ishlashi va shax-
siy interpretatsiyasini yaratishi orqali kognitiv qobi-
liyatlarini oshirish masalalari yoritilgan. Tadgiqot-
da raqamli hikoyachilikning tarixiy rivoji (B.Robin,
J.Ohler), pedagogik asoslari va tarix ta’limidagi
o0 ‘ziga xos xususiyatlari tahlil gilingan. Shuningdek,
raqamli hikoyalarni yaratishning bosqichli metodi-
kasi (rejalashtirish, tadgiqot, texnik ijro, tagdimot)
taklif etilgan. Maqolada an’anaviy tarix darslari va
raqamli hikoyachilik texnologiyasiga asoslangan
darslarning qiyosiy tahlili keltirilib, ragamli hiko-
vachilik o ‘quvchilarning mustaqil izlanish, tanqidiy
fikrlash va ijodiy qobiliyatlarini rivojlantirishdagi
samaradorligi asoslangan.

Kalit so‘zlar: raqamli hikoyachilik, ragamli
pedagogika, tarixiy tafakkur, multimedia, vizual-
lashtirish, mustaqil ta’lim, innovatsiya, media-
savodxonlik.

TexHos0rus HM(PPOBOro CTOPUTEJIMHTA
B 00yYeHHMH NCTOPUHU: OT TPAAUIITOHHOTO
YPOKa K HHHOBALIMOHHOMY
TBOPYECTBY

Hopmyxamenos 3apu¢ HopmymuHoBu4,
Tlpenooasamens xagheopvi MemoouKu coyuaibHO-
aKoHoMuuecKkux Hayk CYypXaHoapburcKoeo
001ACMHO20 YEHMPa Neda20SULeCcKo20 Macmepcmed

AHHOTAIUSA: B OaHHOU cmamve aHAIU3Upy-
FOMCsT MeopemuKo-memoouyecKkue OCHO8bl npume-
HeHust mexuHonocuu ‘“‘yugposoeo nosecmeosamus”
(digital storytelling) na ypoxax ucmopuu. B cmamve
0C8eualomces 80NPOCyL NOBLIUEHU KOSHUMUBHBIX
CnocobHoCcmell yuauuxcs He yepe3 npocmoe 3ano-
MUHAHUE UCMOPUYECKUX (aKmos, a uepes ux nepe-
PAOOMKY ¢ NOMOWbIO MYIbMUMEOULIHbIX CPedCma8
u coz0anue cobCmeeHHol unmepnpemayuu. B
uccnedo8anuy NPOAHAIUIUPOBAHBL UCTIOPULECKOe
pazeumue yugdposozo nogecmeosanus (b.Pobum,
IDic.Onep), eco nedazoeuueckue OCHOBbL U Cneyu-
Quueckue ocobeHHocmu 6 NPENoOABAHUU UCHO-
puu. Takoice npednodiceHa NOIMAnHAas Memooukd
Cco30anusl  Yu@dposvix UCmopuil  (NIaHuposanue,
uccnedosauue, MexXHUYECKas peanu3ayus, Npe3eH-
mayus). B cmamve npeocmasien cpasHumenrbHbulll
AHAU3 MPAOUYUOHHBIX YPOKOE UCTOPUU U YPOKOS,
OCHOBAHMBIX HA MEXHOL02UU YUPPOBO2O NOBECMBO-
6anus, 000CHOBAHA 3Phekmuenocmsv YuUPpPosoeo
NOBeCMB0B8AHUS 8 PA3BUMUU Y VHAUUXCA HABLIKOS
CaMOCMOAMENbHO2O NOUCKA, KPUMULECKO20 Mblli-
JIeHUST U MBOPUECKUX CNOCOOHOCHEN.

Abstract: This article analyzes the theoretical
and methodological foundations of using digital
storytelling technology in history lessons. The ar-

ticle highlights the issues of enhancing students’

cognitive abilities not through mere memorization

of historical facts, but through their processing by
using multimedia tools and creating their own in-
terpretation. The study examines the historical de-
velopment of digital storytelling (B. Robin, J. Oh-
ler), its pedagogical basis, and specific features of
teaching History. It poroposes a step-by-step metho-
dology for creating digital stories (planning, rese-
arch, technical execution, presentation). The article
discusses a comparative analysis of traditional his-
tory lessons and lessons based on digital storytel-
ling technology, substantiating the effectiveness of
digital storytelling in developing students’ indepen-
dent research skills, critical thinking, and creative
abilities.

Keywords: digital storytelling, digital pe-
dagogy, historical thinking, multimedia, visuali-
zation, independent learning, innovation, media

amonaviy ta’lim paradigmasida o‘quv-

Zchi axborotni iste’mol qiluvchi emas,
balki uni yaratuvchi sub’yekt sifatida ko‘ril-
moqda. XXI asr ko‘nikmalari (tanqidiy fikr-
lash, ijodkorlik, media-savodxonlik, hamkor-
lik)ni shakllantirish bugungi ta’lim tizimining
eng dolzarb vazifalaridan biriga aylangan. Tarix
ta’limida ko‘p yillik muammolardan biri — bu
o‘quvchilarning vogqea-hodisalarni shunchaki
xronologik tartibda yodlashi, tarixiy jarayon-
larni chuqur tahlil gqilmasdan, tayyor bilimlarni
passiv qabul qilishi bilan chegaralanib qolishi-
dir [10, 56-b.]. Bu esa fanga bo‘lgan qiziqish-
ning pasayishiga va tarixiy tafakkurning sust
rivojlanishiga olib keladi.

O‘zbekiston  Respublikasining  “Ta’lim
to‘grisida”gi Qonuni va “2022-2026-yillarda
xalq ta’limini rivojlantirish bo‘yicha milliy
dastur’da ta’lim jarayonini o‘quvchilarning
mustaqil fikrlash, tanqidiy tahlil qilish va ijo-
diy yondashish qobiliyatlarini shakllantirishga

yo‘naltirish vazifasi belgilangan [1; 2, 12-b.].
Innovatsion pedagogik texnologiyalar, xususan,
“Digital Storytelling” (raqamli hikoyachilik)
o‘quvchiga tarixiy materialni hissiy idrok etish
va uni zamonaviy texnologiyalar tilida so‘zlab
berish imkonini beradi [7, 222-b.].

Ragamli hikoyachilik — bu qisqa (odatda 2-3
daqiqalik) birinchi shaxsda hikoya qilinadigan,
yozma matnni raqamli tasvirlar, ovoz va musiqa
bilan birlashtirib, qisqa film ko‘rinishida tagdim
etiladigan multimedia mahsulotidir [9, 15-b.].
Tarix ta’limida ushbu texnologiya o‘quvchilar-
ning tarixiy materialni shunchaki yodlashdan
tashqari, uni qayta ishlash, sharhlash va oz
nuqtayi nazarini shakllantirish imkoniyatini
beradi.

Ushbu maqolaning maqsadi — tarix darsla-
rida ragamli hikoyachilik texnologiyasini qo‘l-
lashning nazariy-metodik asoslarini tahlil qilish,
uning o‘quvchilarning kognitiv qobiliyatlari va
mustaqil izlanish ko‘nikmalariga ta’sirini o‘rga-

nish hamda amaliy tavsiyalar ishlab chigishdan
iborat.

Raqamli hikoyachilikning paydo bo‘lishi
va rivojlanishi. Ragamli hikoyachilik tushun-
chasi XX asrning 90-yillarida Kaliforniya-
ning Berkli shahrida Dana Atchli va Jo Lam-
bert tomonidan asoslangan. Ular asos solgan
“Ragamli hikoyachilik markazi” (Center for
Digital Storytelling, hozirgi StoryCenter) dast-
lab ijtimoiy sohalarda, keyinchalik esa ta’limda
qo‘llanila boshlandi [10, 35-b.]. Markazning
asosly g‘oyasi — har bir inson o‘z hayotiy hi-
koyasini raqamli vositalar yordamida so‘zlab
berishi va bu jarayonda ijtimoiy hamjamiyat
yaratilishidir. Lambertning “7 qadam” metodo-
logiyasi (g‘oyani ko‘rish, hikoyani yig‘ish va
uni baham ko‘rish) raqamli hikoyalar yaratish-
ning klassik modeliga aylangan [10, 78-b.].

Pedagogik nuqtayi nazardan yonda-
shuvlar. Pedagogik nuqtayi nazardan ushbu
texnologiyani tadqiq etgan B.Robin va J.Ohler
uning o‘quvchilarning XXI asr ko‘nikmalarini
(media-savodxonlik, tanqidiy fikrlash, ijod-
korlik) rivojlantirishdagi rolini isbotlaganlar.
B.Robin ta’kidlaganidek, ragamli hikoyachilik
“so‘nggi yillarda o‘qituvchilar va o‘quvchilar-
ni faollashtiruvchi kuchli o‘qitish va o‘rganish
vositasi sifatida e’tirof etilgan™ [7, 224-b.].
Ushbu texnologiya o‘quvchilarning XXI asr sa-
vodxonlik ko‘nikmalarini egallashiga yordam
beradi, bu esa bugungi texnologiyalarga boy
dunyoda o‘qish, ishlash va rivojlanish uchun
muhim ahamiyat kasb etadi.

J.Ohler ragamli hikoyani “yozma matnni
ragamli tasvirlar va ovoz bilan birlashtirib,
qisqa film ko‘rinishida taqdim etiladigan qisqa
hikoya” deb ta’riflaydi [8, 45-b.]. Uning “Sinfda
ragamli hikoyachilik” asarida ta’kidlanishicha,
ragamli hikoyachilik o‘quvchilarning hikoya
qilish orqali o‘rganish qobiliyatini kuchaytira-
di, ularga o‘z bilimlarini shaxsiylashtirish va
chuqurlashtirish imkonini beradi [9, 112-b.].

Xalqaro tajriba va tadqiqotlar. Xalqaro
miqyosda raqamli hikoyachilik texnologiyasi
tarix ta’limida ham faol qo‘llanilmoqda. Fisa-
nick va Stakeley (2021) o‘zlarining “Raqam-
li hikoyachilik: omma tarixi” asarida raqamli
hikoyachilikni mahalliy va mintagaviy tarixga
qiziqishni rag‘batlantirish vositasi sifatida tav-
siya qiladilar [11, 67-b.]. Ozdemir va Er Tuna
(2024) tadqiqotida tarix o‘qitishda ragamli hi-
koyachilik usuli o‘quvchilarning tarixiy empa-
tiya, faollik va umumiy o‘rganish tajribasiga
ijobiy ta’sir ko‘rsatishi aniqlangan [12, 5-b.].

O‘zbekiston pedagogika fanida tadqiqot
darajasi. O‘zbekiston pedagogika fanida ush-
bu texnologiya hali tarix fani misolida keng
gamrovli ilmiy tadqiq etilmagan. Mavjud
tadqiqotlar asosan umumiy pedagogik tex-
nologiyalar (R.Ishmuhamedov, U.K.Tolipov)
va tarix o‘qitish metodikasi (Ya.X.G‘afforov,
A.JJo‘rayev) doirasida olib borilgan bo‘lib
[3; 4; 5; 6], raqamli hikoyachilik texnologi-
yasining tarix ta’limidagi o‘ziga xos jihatlari
yetarlicha o‘rganilmagan. Bu esa mavzuning
dolzarbligini yanada oshiradi.

Tadqiqot metodologiyasi.Tadqiqot jarayo-
nida quyidagi usullardan foydalanildi: nazariy
(qiyosiy-tahliliy, adabiyotlarni umumlashti-
rish), empirik (kuzatuv, so‘rovnoma, testlash-
tirish), loyiha asosida o‘qitish (PBL) va vizual
tahlil metodlari. Tadqiqot metodologik asosini
B.Robin va J.Ohlerning ragamli hikoyachilik
nazariyasi [7; 8; 9] hamda mahalliy olimlarning
(R.Ishmuhamedov, A.J.Jo‘rayev) pedagogik
texnologiyalar va tarix o‘qitish metodikasiga
oid garashlari tashkil etdi [3; 6].

Tadqiqotimiz davomida tarix darslarida
ragamli hikoyani yaratishning quyidagi 4 bosqi-
chli modeli taklif etiladi:

1-bosqich: Rejalashtirish va ssenariy
tuzish. O‘quvchi (yoki kichik guruh) o‘ziga
qiziq bo‘lgan tarixiy mavzuni tanlaydi (masa-
lan, “Ipak yo‘lining yuksalishi va ahamiyati”,

“Amir Temur davlati tarixi”, “Jaloliddin Man-
guberdining jasorati”). So‘ngra tanlangan ta-
rixiy vogea asosida hikoya matnini (ssenariy)
yozadi. Bu bosqgichda o‘quvchi tarixiy manba-
lar bilan ishlaydi, vogealarning sabab va oqi-
batlarini tahlil qiladi, asosiy va ikkinchi darajali
jihatlarni ajratadi.

2-bosqich: Resurslar yig‘ish va tanlash.
O‘quvchi o‘z hikoyasini vizual va audio ma-
teriallar bilan boyitish uchun tarixiy manbalar
(arxiv materiallari, tarixiy xaritalar, rasmlar,
fotosuratlar, hujjatli videolavhalar), shuning-
dek, zamonaviy media-resurslardan foydalana-
di. Ushbu bosqichda o‘quvchining axborot qidi-
rish, saralash, tanlash va baholash ko‘nikmalari
rivojlanadi.

3-bosqich: Texnik ijro. O‘quvchi to‘plan-
gan materiallarni video tahrirlash dasturlari
(masalan, CapCut, Canva, Movavi, Windows
Video Editor yoki iMovie) yordamida bir-
lashtiradi: matn, tasvirlar, ovoz (0‘z ovozi yoki
Al-ovoz) va musiqa. Tadqiqotimiz shuni ko‘r-
satadiki, CapCut va Canva kabi bepul va qulay
dasturlar o‘quvchilarning texnik jihatdan had-
dan tashqari charchamasdan ijodiy ishlashiga
imkon beradi. Ushbu bosqichda o‘quvchining
media-savodxonligi va ragamli kompetensiyasi
shakllanadi.

4-bosqich: Namoyish va refleksiya.
Yaratilgan raqamli hikoya sinf jamoasiga
tagdim etiladi. So‘ngra guruh muhokamasida
tarixiy aniqlik, muallif nuqtai nazari, hikoya-
ning ta’sirchanligi, multimedia vositalaridan
foydalanish samaradorligi kabi mezonlar asosi-
da baholanadi va muhokama qilinadi.

Natijalar. Tadqiqot natijalari shuni ko‘rsa-
tadiki, ragamli hikoyachilik metodikasidan foy-
dalanish o‘quvchilarda quyidagi o‘zgarishlarni
keltirib chigaradi:

1. Emotsional bog‘liglik va tarixiy em-
patiyaning oshishi. O‘quvchi o‘zini tarixiy
qahramon o‘rniga qo‘yib ko‘rishi, uning his-

tuyg‘ularini,  kechinmalarini,  tanlovlarini
tushunishga intilishi natijasida materialni es-
lab qolish darajasi sezilarli darajada yaxshila-
nadi. Tadqiqotimiz davomida raqamli hikoya
yaratgan o‘quvchilarning tarixiy vogqealarni
eslab golish darajasi an’anaviy usulda o‘qigan
o‘quvchilarga nisbatan o‘rtacha 60% ga yuqo-
r1 ekanligi aniqlandi. Tarixiy empatiya — bu
tarixiy shaxslarning harakatlari va qarorlarini
ularning davri kontekstida tushunish qobiliya-
ti bo‘lib, raqamli hikoyachilik aynan shu qo-
biliyatni rivojlantirishning kuchli vositasidir
[12, 6-b.].

2. Media-kompetensiyaning rivojlanishi.
O‘quvchilar ragamli hikoya yaratish jarayonida
axborotni qidirish, saralash, tanqidiy baholash
va uni multimediali kontent ko‘rinishiga kelti-
rish malakasini egallaydilar. Ushbu malakalar
XXI asr ko‘nikmalarining asosiy tarkibiy qismi
hisoblanadi [7, 226-b.].

3. Tahliliy yondashuv va tanqidiy fikr-
lashning shakllanishi. O‘quvchi hikoya ya-
ratish jarayonida “Nima uchun bu voqea sodir
bo‘ldi?”, “Ushbu tarixiy qarorning sabablari va
oqibatlari qanday?”, “Turli tarixiy manbalarda
bu vogea ganday yoritilgan?” kabi savollarga
mustaqil javob izlashga majbur bo‘ladi. Bu esa
o‘quvchining tarixiy voqealarni yuzaki emas,
chuqur tahlil qilish ko‘nikmasini shakllantiradi
[5, 78-b.].

4. Mustaqil izlanish faolligining oshishi.
Raqamli hikoya yaratish jarayoni o‘quvchidan
mustagqil ravishda tadqiqot olib borishni, tarixiy
manbalarni o‘rganishni, o‘z nuqtai nazarini
shakllantirishni va uni boshqalarga yetkazish-
ni talab qiladi. Bu esa o‘quvchining o‘qishga
bo‘lgan ichki motivatsiyasini sezilarli darajada
oshiradi [6, 45-b.].

Quyidagi 1-jadvalda an’anaviy tarix dars-
lari va raqamli hikoyachilik texnologiyasiga
asoslangan darslarning qiyosiy tahlili kelti-
rilgan:

Mezon An’anaviy dars

Raqamli hikoyachilik asosidagi dars

O‘quvchi pozitsiyasi

Passiv tinglovchi

Faol tadqiqotchi, ssenarist, rejissyor

Bilim manbai 0 . .
o‘qituvchi

Asosan darslik va

Turli manbalar
(arxiv, internet, kutubxona, ekspertlar)

O‘zlashtirish usuli

Eshitish, yodlash,

Tadqiqot, tahlil, sintez, ijjodkorlik

takrorlash
Hissiy ta’sir Past Yugqori (empatiya, katarzis)
Mustaqil izlanish Cheklangan Yuqori darajada

Natija (mahsulot)

Og‘zaki javob, yozma ish

Multimedia mahsuloti (video,
tagdimot)

Baholash

O‘qituvchi tomonidan

O‘qituvchi + tengdoshlar + 0°z-0‘zini
baholash

5. Ijtimoiy tarmoqlarga bo‘lgan qiziqish-
ni foydali maqsadga yo‘naltirish. Tad-
qiqotimiz shuni ko‘rsatdiki, o‘smir yoshidagi
o‘quvchilarning ijtimoiy tarmogqlarga (YouTu-
be, Telegram, Instagram) bo‘lgan qiziqishini
ragamli hikoyachilik orqali foydali ta’limiy
magsadga yo‘naltirish mumkin. O‘quvchilar
o‘zlarining video yaratish, montaj qilish, vizu-
al effektlar qo‘llash kabi ko‘nikmalarini tarixiy
mavzulardagi loyihalarda qo‘llashga katta qi-
ziqish bildirdilar.

Tadqiqot natijalarining tahlili raqamli hi-
koyachilik texnologiyasining tarix ta’limidagi
o‘rniga oid quyidagi muhim jihatlarni aniglash
imkonini berdi.

Birinchidan, an’anaviy darslarda o‘quvchi
ma’lumotni faqat darslik va o‘qituvchidan ola-
di. “Ragamli hikoyachilik”da esa u bir vaqtning
o‘zida tadqiqotchi, ssenarist va rejissyor vazi-
fasini bajaradi. Bu jarayon o‘quvchining faol
subyekt pozitsiyasini shakllantiradi va uning
mustaqil izlanish faoliyatini rag‘batlantiradi.
B.Robin ta’kidlaganidek, “raqamli hikoyachilik
loyihalari o‘quvchilarning materialni chuqur-
roq anglash, ma’no yaratish va o‘rganish taj-
ribalarini shaxsiylashtirishiga yordam beradi”
[7,224-b.].

Ikkinchidan, raqamli hikoyachilik texno-
logiyasi tarix fanining o‘ziga xos Xususiyat-

lari — tarixiy voqealarning ko‘p omilliligi, turli
manbalarning mavjudligi va ularning ba’zan
bir-biriga zid bo‘lishi, tarixiy jarayonlarning
ziddiyatliligi — bilan uzviy bog‘ligdir. O‘quvchi
raqamli hikoya yaratish jarayonida turli tarixiy
manbalarni qiyoslash, bir-biriga zid ma’lumot-
larni tahlil qilish, 0°z nuqtai nazarini shakllanti-
rish va uni asoslashga majbur bo‘ladi. Bu jara-
yon o‘quvchining tanqidiy fikrlash qobiliyatini
rivojlantirishning samarali vositasidir [6, 67-b.].
Uchinchidan, raqamli hikoyachilik texno-
logiyasini qo‘llash o‘qituvchidan nafaqat tarixiy
bilim, balki bazaviy ragamli savodxonlikni ham
talab etadi. O‘qituvchi video tahrirlash dastur-
lari bilan ishlash, multimedia resurslaridan foy-
dalanish, o‘quvchilarning loyihalarini texnik
jihatdan qo‘llab-quvvatlash ko‘nikmalariga ega
bo‘lishi kerak. Shu sababli, o‘qituvchilarning
ragamli kompetensiyasini oshirish bo‘yicha
tizimli ishlarni yo‘lga qo‘yish zarur [3, 78-b.].
To ‘rtinchidan, tarix darslarida raqamli
hikoyachilik texnologiyasini qo‘llashning qu-
yidagi qiyinchiliklari mavjud: dars vaqtining
cheklanganligi (loyiha ko‘p vaqt talab qiladi),
o‘quvchilarning turli tayyorgarlik
darajasi (ba’zi o‘quvchilar texnik vositalar-
dan foydalanishda qiyinchilikka duch keladi),
tarixiy manbalarning yetarlicha emasligi (ay-

raqamli

nigsa, qishloq maktablarida), mualliflik huquqi

va adolatli foydalanish masalalari (copyright va
fair use) [11, 89-b.]. Biroq, tadqiqotimiz shuni
ko‘rsatadiki, ushbu qiyinchiliklarni to‘g‘ri tash-
kiliy-metodik yondashuv bilan bartaraf etish
mumkin.

Beshinchidan, raqamli hikoyachilik tex-
nologiyasini baholash tizimi an’anaviy baho-
lashdan farq qiladi. Tadqiqotimizda quyidagi
baholash mezonlari qo‘llanildi: tarixiy anig-
lik va to‘liglik (30%), hikoyaning tuzilishi va
mantiqiyligi (25%), multimedia vositalaridan
foydalanish samaradorligi (25%), ijodkorlik
va o‘ziga xoslik (10%), tagdimot va himoya
(10%). Bundan tashqari, tengdoshlarni baho-
lash va 0°z-o‘zini baholash ham qo‘llanildi
[9, 156-b.].

Raqgamli hikoyachilik texnologiyasi tarix
ta’limini modernizatsiya qilishda muhim vo-
sita bo‘lib xizmat qiladi. U o‘quvchilarning
mustaqil izlanish faoliyatini yangi bosqichga
olib chiqadi, fanga bo‘lgan ichki motivatsiya-
ni mustahkamlaydi va tarixiy tafakkurni rivoj-
lantiradi. Tadqiqotimizning asosiy xulosalari
quyidagilardan iborat:

1. Ragamli hikoyachilik o‘quvchining
passiv tinglovchidan faol tadqiqotchi, ssenarist
va rejissyorga aylanishiga imkon beradi. Bu
jarayon o‘quvchining mustaqil izlanish, tanqi-
diy fikrlash va ijodiy qobiliyatlarini rivojlanti-
rishning samarali vositasidir [7; 8; 9].

2. Ragamli hikoyachilik o‘quvchilarning
tarixiy materialni hissiy idrok etish qobiliya-
tini oshiradi, tarixiy empatiyani rivojlantiradi

va materialni eslab qolish darajasini sezilarli
darajada yaxshilaydi (tadqiqotimizda o‘rtacha
60% ga) [12, 6-b.].

3. Ragamli hikoyachilik texnologiyasini
go‘llash o‘quvchilarning media-savodxonlik
va ragamli kompetensiyalarini rivojlantiradi,
ularni XXI asr ko‘nikmalarini egallashga tay-
yorlaydi [7, 226-b.].

4. Raqamli hikoyachilik texnologiyasining
samaradorligi o‘qituvchining metodik tayyor-
garligi, o‘quvchilarning yosh va psixologik xu-
susiyatlarini hisobga olish, texnik vositalarning
mavjudligi va loyiha vaqtini to‘g‘ri rejalashti-
rishga bog‘liq [3; 6].

5. O‘zbekiston pedagogika fanida ragamli
hikoyachilik texnologiyasining tarix ta’limidagi
imkoniyatlarini keng qamrovli o‘rganish zarur.
Bu borada eksperimental tadqiqotlar o‘tkazish,
metodik qo‘llanmalar ishlab chiqish va ilg‘or

tajribalarni  ommalashtirish dolzarb vazifa
hisoblanadi.
Ragamli  hikoyachilik  texnologiyasini

sun’iy intellekt vositalari (masalan, Al yorda-
mida matn yozish, tasvir yaratish, ovoz berish)
bilan integratsiyalash orqali tarixiy rekonstruk-
siyalarni yaratish metodikasini takomillashti-
rish mumkin. Shuningdek, ushbu texnologi-
yani boshqa ta’lim fanlarida (adabiyot, san’at,
geografiya) qo‘llash imkoniyatlarini o‘rga-
nish va raqamli hikoyachilikni baholashning
yangi mezonlarini ishlab chiqish maqgsadga
muvofiqdir.

